
Myutu'ukpu Neky Di'ibu
Fwank Jyaay

Jestsyajkypy ja jiky'gjtun

1Ja'ats miits nduknija'ayudup pénu naty jaaysm
ijtp ko kyajnumu naty ja naxwifiudu tsyonda'aky,
di'ibe myooy ja jiky'ajtun nidugekyus di'ibu
jiky'ajtp. Ja'ats wudsuty te n'ix te nmudowdu es
tu ndof te nmatstuts mududsu ngu'vjuty.

2 Tu yajnijdwe yu jiky'ajtun, es uudsuty tu
n'ixte di'ibu yu ]1ky ajtun yajkypy, es tyam miits
nduknijawudu es ja'a du'un ja jiky'ajten wine xuu
winu tiemps. Yu's naty ijtp mudu Dios Teety es tu
kyuxe'eky mut uudsuty.

3 Paadyuts miits ndukmumadya'aga'andu
di'ibuts tu n'ixy es tu nmudOlyuts, es nandu'un
miits mdi'igyudya'aydyut mut wudsuty es mut ja
Dios Teety es mut ja 'yU'unk Jesukristu.

4 Du'un nnijdyudue es wudsajtumn nxonddkum
nidugekyu ti'igyu es jotkuda'aky.

Diosu du'sn ja Jajun

5 Tyaadu du'un ja ayuk di'ibuts ja Jesukristu
thyuk'uxpu]k es ngajxwa'xyats ma m11dSth ko
yu Dios yu's du'un ja Jajun, es ma yu's kyaj ti
agoots'ajtun.

6 Pun juna'anum ko ti'igys n'ijtum mut yu Dios, es
ndu'uyo'oyam agoots, andakum es kyaj ndu'unam
ja tay'ajtun.

7 Per pun tu'uyo'oyum ma ja jajun, nmudajtam
ja ti'igys'at nixim niyam esua 'yU'unk Jesukristu
Ne'pyfi Xyajwatsum mut tugekyu nbojpu'ajtam.

8 Pun njuna'anem ko kyaj nbojpuja'ay'ajtum,
naywyin's'anum ke'sm es ni ti tuy'ajtun
ngamudajtum.

9 Per pun mayajtsum ko nbekytyu'unum, Dios
di'ibu tyiimpy ja tey'ajten, Xypyojpama'xa'anam
es xyajwatsum tugekyu nbojps'ajtam.

10 Per pun juna'anum ko ngapekytyu'unum,
mut yu's ngakupujkum ja Diosu 'yayuk es ndijum
ko andakp ja Dios ko jywna'aii: “Yu ja'ayuty
pojputuundubu tugekyu.”

2

Kristw udsajtum xyfikgjxtutam

1 Nitituty, tydmuts miits nnijayudu kudiibu
mbekytyundut. Per pun jaa pén pyekytyuf,
nmudajtum tu'uk di'iba xyfhikajxtatum Dios
windum. Yu'u du'un ja Jesukrista di'ibu tyiimpy ja
tuy'ajtun.

2 Pes yu'u ku'um naydyukwindsu'ka kruuzkujxy
es du'un tkumudooy ja nbojpu'ajtum. Es kyaj
'yudsajtumuty je'eyw, nandu'un tkumudooy
nidugekyu ja naxwifiudu ja'ayudyu pyojpe.

3 ¢wiix mbaat nmudajtam tuy'ajtan ko
n'ixy'ajtumn ja Dios? Pes mudu tyaadue ko
nguydyu'unum ja 'yana'amun.

4 Mut ko di'ibu junaamp: “Hj n'ixy'ajtypyuts
ja Dios”, es kyaj tkuydyufi ja Diosu 'yana'amun,
tyadw ja'ay andakp es ni ti tuy'ajtun tkamudaty:.

> Per ja ja'ay di'ibu kyuydyiimpy ja Diosu
'yvana'amun, Kkexy ka'pxy tmudaty ja Diosu
tsyojkun, es de'sn nnija'am ko ti'igys n'ijtam
mudu Dios.

6 Mut ko pun njuna'anem ko nbanujxum ja
Jesukristy, Xypyatum es njiky'ajtum éxtumu Je-
sukristu jyiky'ajty.

Jembyw ana'amun

7 Mugu'ugituty, Kkyajts miits nduknijayudu
ana'amuna jembya.  Di'ibu nduknija'ayudup,
ja'ayam mmudajtup di'ibu jawyinup
mya''anmaaydys. Tyadu jeky ana'amun, ja'ayaem
ja ayuk di'iba tu xymyudowds.

8 Oyu du'un, tyaadu di'ibu nduknija'ayudup,
yu's tu'uge jembyu ana'amun, es ya'ijxup ko
tuy'ajtunu's ma Kristu es nandu'un ma miidsuty,
mut ko najxp ja kugoots'at es jaj tu'xnup ja
tuy'ajtun.

9 Di'ibu junaamp ko 'yity ma ja jajun es kyaj
ttseky ja myugu'uk, taadu ijtpum kugoots.

10 Di'ibu tsyejpy ja myugu'uk, jiky'ajtp ma ja
jajun, es ni ti kyayajpekykya'ayuty.

11 Per di'ibu myudsip'ajtypy ja myugu'uk,
jiky'ajtp es jyudity ma wyingoodsuty, es
kyaj tnijawu ma fejxy, mut ko ja koots'at tu
yajjumbityuty wiints.

12 Nitituty, nnijayuduts miidsuty mut ko Dios tu
tme'xy ja mbojputy mut yu'ugyujxmu Jesukristu.

13 U'unkteedyuty, nnijayuduts miits mut ko tu
xy'ixy'attu Jesukristu di'ibu taayum ko naxwifiudu
tsyondaky. HYna'kuty, nnijayuduts miits mut ko tu
xymyuamada'aktu ja mujku'ugopk.

Nitituty, nnijayuduts miidsuty mut ko tu
Xy'ixy'atta Dios.

14 U'unkteedyuty, nnijdyuduts miits mut ko tu
xy'ixy'attu Jesukristu di'ibu taayum ko naxwifiuda
tsyondaky.  Yna'kety, nnijdyuduts miits mut
ko yajxén tu xy'axdjudu ja Diosu 'yayuk mut
winue mjot. Paaty xymyudatts muk'ajtun es tu
xymysumada'akts ja mujku'ugopk.

15 Katu xytsyoktu ja naxwifiudu winma'afi,
mut ko yu ja'ay di'ibu tsyojktup ja naxwifiudu
winma'afi, kyaj ttsoktu ja Dios Teety.

16 Mut ko tugekyu di'ibu jaa'ajtp naxwiifi, ko
ja'ay t'uxta'aydyu di'ibu nini'x kubajk tsyejpy, ko
t'adsoktu ko tii t'ixte es ko mysj pyaaduds Ko tii
tmudat tjaygyaptu, tugekyu tyade winma'ai esu
de'smbu jiky'ajtun jaa myifi ma ys naxwifiudy, es
kyaj myifi ma Dios.

17 Peru Dios yajkutugoyaampy ja naxwifiudu
winma'aii mut tugekyuw di'itbu ja'ay adsojktup
naxwifiude winma'afigyujxm, per ja ja'ay di'ibu
kyuydyiimpy ja Diosu tsyojkun, jiky'ajtp winu Xuu
winu tiempu.

Tuy'gjtun esu andakun

18 Nitituty, ta jya'ty ma tyam tu'uk oOknum
ja oora. Tu xymywdowdus ko myina'afi di'ibu
myudsip'ajtypy ja Kristu. Pes nugoo 'yokmay'ajnu
di'iba myudsip'ajttup ja Kristu. Paadyuts nnijaws
ko tu netjya'ty ja tiempu di'ibu tim ok.

19 Tamu ja'ay di'ibu pudssumde ma uudsuty,
per kyaj yu'a t'axdjudu Kristu éxtumu Yajnitsokpu.
Mut kots xyfiikaktu, paaty ya'ixy ko kyaj t'axajudu
Kristu es nan kyaj ya'udys nmumubujkps'ajtum.

20 Per miidsuty kyaj mdu'un'attu, mut ko Kristu
mmooyudu ja Espiritu Santu es miidsuty nidugekyu
mnija'adup ja tuy'ajtun.

21 Nnijdyuduts miits mut ko yajxon xyfijawudu ja
tuy'ajtun, kyaj nnijayudu éxtum di'ibu kyaj tnijaws.
Miidsuty yajxon xyhijdwuade ko ma yu tuy'ajtun,
kyaj myifi ja andakun.

22 Yu's du'un andakp di'ibu junaamp ko yu Jesus
kyaj yu'udyu Kristu. Esu taadu yu's du'un di'ibu
myudsip'ajtypy ja Krists, pes 'yuxtijpy ja Dios
Teety es ja 'yU'unk.

23 Es di'ibu 'yuxtijpy ja Diosa 'yUunk, nan kyaj
lyity ti'igys muut ja Dios Teety. Per pén 'yaxajup ja
Diosu 'yU'unk, nan ijtp ti'igys mut ja Dios Teety.

24 Miidsuty, pes jiky'attu éxtumu Jesukristu
'yuxpujkan di'ibs m'axajudue exte jawyifiup. Es
ko du'un xytyunut, m'ittup ti'igys mut ja Dios Teety
es mut ja 'yU'unk.

25 Es tyaadu du'un di'ibu Jesukrista tu
xytyukwandakuem, ja jiky'ajtun wine Xuw wina
tiempu.

26 Tuts miits nnijayudu es mnaygywentu'atudut
mudu tadu di'ibuty mwin'sunanudup.

27 Per miidsuty kyaj mdugoy'ajtxudu pén
mduk'uxpékudup, ja'a ko Jesukristu tu mmo'oyudu
yu Espiritu Sants, es yu's mduk'uxpujkudup
tugekyu. Es yu'u du'un ja tuy'ajtun es kyaj tmudaty
ja andakun. Paaty ittu ti'igys mut ja Kristu, éxtum
yu Espiritu Santu tu mya'uxpékudu.

28 Pes tyamu net nitituty, itta ti'igys mut ja Krista
es mnayjotmukmo'oyudut ko yu's Kyuxu'ugut
jatugok, es kyaj xymyudsoydyundut ko myinut.

29 Mnija'adup miidsuty ko Jesukristu tyiimpy ja
tuy'ajtun. Pes nijawudus nandu'un ko di'ibu tyu-
undup ja tuy'ajtun, ya's du'sn u'unk'ajttup ja Dios.

3

Diosu 'yu'unguty

1 Jaygyukudu éxtum ja Dios Teety xyjantsytsy-
ojkum es xy'u'unkniwa'anuem. Es tuy'ajtunu's
xy'u'unk'ajtum. Paaty kyaj xy'ixy'ajtum pénudys
naxwifiude winma'an ja'a'ajtudup, ja'a ko Kyaj
t'ixy'attu ja Dios.

2Mugu'ugituty, udsajtum xy'u'unk'ajtum ja Dios.
Es kyajnum xytyuk'ijxum wi'ix n'ak'ijtum, per
ko Jesukristu kyuxu'ugut, du'un n'ijtum éxtum ja
Kristu, mut ko n'ixa'anum wi'ixu du'an yu's.

3 Es nidugekyu di'ibu du'un 'yaxdjudup ja Kristu
éxtumu Yajnitsokpu, yu'ujuty nayyajwatsup ka'am
éxtumu Jesukristu wya'adsuty.

4 Per di'ibu pekytyuump myudugeepy ja Diosu
yana amun. Yu's ja peky ko kyaju Dios ja
'yana'amun yajpadufi.

5 Es mnija'adup ko Jesukrista myiifi ya naxwiifi
yajpojpunitugeebyus, es kyaj yu's tmudaty ni ti
peky.

6 Es nidugekyu di'ibu ijttup ti'igys mut yu', kyaj
jyadity mut ja pojpu. Per nidugekyu di'ibu peky-
tyuundup, kyaj t'ixy'aty ja Kristu, es nan kyaj yu'a
jya'a'atyuty.

7 Nitituty, éxkem mwin'sunudu pén. Pénua Kristu
ja'a'ajtup, ja'a tylimpy ja tuy'ajtun éxtum ja Kristu
ku'am.

8 Per di'ibu pekytyuump, vyu's ja'a'ajtup
ja mujku'ugopk, ja'a ko yu mujku'ugopk
pyekytyiimpy jawyifiup extu tyambaat. Yu Diosu
'yU'unk te myifi naxwiifi es dyajkutugoya'ai
di'ibu ja mujku'ugopk tyiimpy.

9 Ni tu'uk udsajtum di'ibu Dios xy'u'unk'ajtum
njiky'ajtum éxtumu pojpu tuumbs, mut ko
nmudajtem ja ]1ky 'ajtun di'ibu Dios tu Xymyo'oysm
es kya] mbaat ni'ige ndu'unum ja pojps, mut ko
xy'u'unk'ajtum ja Dios.

10 Es mudu tyaadu figuxe'eky pénudyu
Dios u'unk'ajttup es pénuty ja mujku'ugdpk
u'unk'ajttup. Mut ko di'ibu jiky'ajtp axuuk es
kyaj ttseky ja myugu'uk, kyaj jya'a'atyuty ja Dios.

Naydsyojkum nixim niyam

11 Pes di'ibu Jesukristu xytyuk'ana'amum extu
jawyifiup, tyaads du'sn ko nnaydsyojkem nixim
niyam,

12 es kyaj ndu'unum éxtum ja Kain di'ibu
ja'a'ajtup ja mujku'ugopk es dya'e'ky ja myuga'ax
Abel. ¢Es ti ko dya'e'’ky? Mut ko Abel jyiky'aty
tuy'ajtun muut es ja Kain Kyaj.

13 Mugu'ugituty, katu du'ufia mwu'umudu pun
mduk'ak'ajtudup pénudys naxwifiude winma'ah
ja'a'ajtudup.

14 Mut ko ndsojkum ja nmugu'uk'ajtum,
nnija'am ko yu Dios tu Xyajjugakem ma yu o'kun es
ta Xyajmi'inem ma yu jiky'ajtun. Di'ibu kyaj ttseky
yu myugu'uk, wa'samp yu's ma ja o'kuan.

15 Di'ibu kyaj ttseky ja myugu'uk, yu's du'un
yajja'ay'o'’kpa. Es miits mnija'adup ko ja ya-

jja'ay'o'kpu kyaj tmudaty ja jiky'ajtun winu Xuu
winu tiempu.

16 Nnija'am di'ibu dun tsojkun'ajtp, mut ko
Jesukrista dya'ijxe ko jyiky'ajtun dyajky mut
udsajtumgysjxm. Es du'un Xypyatum udsajtum
es nyajkum ja njiky'ajtun'ajtum mut ja'agysjxm ja
nmugu'uk'ajtam.

17 Pun ja pén tmudaty tjaygyepy di'ibu
ndukjiky'ajtum, es tixy ja myuagu'uk
tyugoy'ajtxuty, es kyaj tpa"ayoy, ¢wi'ix mbaat
tmudaty ja Diosu tsyojkun?

Amumdu'uk jot naybyujtdksm ma Dios

18 Nitituty, kyaj nnaydsyojkum je'eyu wingu'uy
agu'uy, naydsyojkum éxtum mbaat ya'ixy di'ibu
ndu'unem mut ja tuy'ajtun.

19 Du'un nnija'am ko xyja'a'ajtum ja Dios es
n'ijtum jotkujk Dios windum

20 ko nbekyjya'am, Dios ni'iga mydjuty es
kudiinum wudsajtumu njot'ajt nwinma'afi'ajtum,
fija'ap yu's tugekyu.

21 Mugu'ugituty, pun kyaj ti nbekyjya'am,
nwinguwa'ksem jotkujk ja Dios,

22 es yu'n xymyo'oyum di'itbu wudsajtum
n'amdo'om, mut ko nguydyu'unum ja 'yana'amun
es ndu'unum di'ibu yu's tsyejpy.

23 Es ja Dios tni'ana'amu es nmubujkum ja
'yU'unk Jesukrista es nnaydsyojkaem nixim niyam,
éxtum ja Krista xytyuk'ana'amum.

24 Pun nguydyu'unum ja Diosu 'yana'amun,
jiky'ajtam mut yu's, es yu's jyiky'aty mut udsajtem.
Nnija'am ko yu's jyiky'aty ma udsajtem, mut ko tu
xymyo'oyusm ja Espiritu Santu.

4

Espirite Santu esu ka'oybyw

1 Mugu'ugituty, jaa may ja ja'ay di'ibu
nayfhigajxudup ko vyu's ya'uxpukta es ko
xytyuknimi'inem ja Diosu 'yvayuk. Katu miits
xymyubuktu, ja'a ko taa may di'ibu andaktup,
je'eys Xywyin'wuna'anum. IxXte yajxonu tadu
'yuxpujkun es net xymyubéktut pun tuy'ajtun ko
yu'u Dios tja'a'aty.

2 Du'un xyfhijdwudut ko yu's Diosu Jya'ajun
tja'a'aty: nidugekyu pénuty jundndup ko yu Jesus
yu'udys du'sn ja Kristse, Diosu 'yU'unk di'ibu
miin ya naxwiifi éxtumu naxwifiudu ja'ay, ja'a
myudajttup ja Diosu Jya'ajun.

3 Ja di'ibu junaamp ko Kristu kyaj du'un oj
myifi, kyaj ja Espirita Santu tmudaty, ja'a taadw
myudsip'ajtypy ]a Krista. Es ta xymyudowdu mi-
idsuty ko myina'afi di'ibu myudsip'ajtypy ja Kristu.
Pes ta net ya naxwiifi.

4 Nitituty, miidsuty Dios mja'a'ajtudup. Tu
xymyumada'aktus tade andakputy, mut ko yu
Espirita Santu di'ibu miidsuty muut m'ittu, ni'igua
yu's mydjuty es kudiinumu ka'oybyu di'ibu ja ya
naxwiifi.

5 Tadu andakpu yu'u ja'a'ajtudup ja naxwifiudu
winma'afi, paaty tkajxwa'xte ja naxwihudu
winma'afi, es myudoo'ijtudue ja ja'ay di'ibu
naxwiiiude winma'af ja'a'ajtudup.

6 Per wudsajtum Dios Xxyja'a'ajtum. Di'ibu
Dios 'yijxy'ajtypy, myudoo'ijtypy ja ayuk di'ibu
ngajxwa'xum. Per di'ibu kyaj Dios jya'a'atyuty,
kyaj xymyudoo'ijtum. Es du'un mbaat n'uxkajpam

pun myudajtypy ja Espiritu Santu di'ibu tuy'ajtun
yaj ypy, es p&én myudajtypy ja ka'oybys di'ibu
win's'amp.

Dios yu's du'un ja tsojkun

7 Mugu'ugituty, n'oknaydsyojkem  nixim
niyam, mut ko yu tads tsojkun myifi ma Dios.
Nidugekyu di'ibu myada]ttap ja tsojkun, yu'a Dios
u'unk'ajtadup, es 'yixy a]ttap ja Dios.

8 Di'ibu kyaj tmudaty ja tsojkun, kyaj yu'wjuty
t'ixy'attu Dios, mut ko Dios yu'a du'un ja tsojkun.

9Dios xytyuk'ijxum ja tsyojkun udsajtum ko tke-
jXy ja tyu'uk U'unk ya naxwiifi es nmudajtum ja
njiky'ajtun'ajtum mut yu'ugyujxms 'yU'unk.

10 Kyaj 'yudsajtumuty jawyiin ndsojkem
ja Dios, jawyiin'ajtp yu's 0] Xytsyojkem es
xytyuk'ijxum mut ko xytyuknigajxem ja 'yU'unk
es Xyajpojpunitugo'oyum.

11 Mugu'ugituty, mut ko du'un ja Dios tu xytsy-
ojkem, nandu'an nnaydsyojksem nixim niyam.

12 Ni na'a pénu Dios tka'ixy. Per pun nnaydsy-
ojkum nixim niyam, Dios ijtp ma udsajtum es
nmudajtem ja tsyojkun.

13 Es mut ko Dios tu xymyo'oyum yu Espiritu
Santy, tu Xytyuk'ijxum ko yu's 'yity mut udsajtum,
es udsajtam n'ijtum mut yu'u.

14 Es tuts n'ixyuts ku'um es ngajxte'xyuts ko Dios
Teety tkejxy ja 'yU'unk ya naxwiifi éxtumu Ya-
jnitskpu.

15 Oytyim pénuty di'ibu 'yijxkajpy ko Jesus yu'u
Dios yU'unk'atyuty, jiky'ajtp mut ja Dios es ja Dios
jyiky'aty mut yu's.

16 Es du'sn nnija'am es nmubujkem ko Dios
xytsyojkum. Dios yu's du'un ja tsojkun, es pun
nnaydsyojkem nixim niyam, Dios jiky'ajtp mut
udsajtum, es udsajtum njiky'ajtum mut ja Dios.

17 Es ko njiky'ajtum mut ja Dios, muj mayup
es kexy ka'pxy 'yitut ja ndsojkun'ajtum es
ndukmu'awdajtum ko Dios xypyayo'oyum, ja'a
ko n'ijtum ya naxwiifi éxtumu Kristu.

18 Ma jyamuty ja tsojkun, kyaj jydmuty ja tsu'kun.
Di'ibe myudajtypy kexy ka'pxy ja tsojkun, ya-
jkekypy ja tsuw'ugu. Ja'a ko pun ndsu'kem tii,
njujptse'’kum ko xytyukkumudowa'anum di'ibu tu
ndu'undugo'oyum. Ko ti ndsu'kem, kyaj kexy
ka'pxy nmudajtem ja tsojkuan.

19 Dios jawyiin xytsyojkum udsajtum. Paaty
udsajtum ndsojkum ja Dios.

20 Pyn ja pén jyuna'afi: “Yj ndsejpyuts ja Dios”,
es kyaj ttseky ja myugu'uk, andakpu taadu. Pun
di'iba kyaj ttseky ja myugu'uk di'ibu yaa 'yijxypy,
nan kyaj mbaat ttseky ja Dios di'ibu kyaj t'ixy.

21 Mut ko Dios tu xytyuk'ana'amum ko di'ibu
tsyejpy ja Dios, nandu'un ttsokut ja myugu'uk.

S

Wi'ix ja ka'oybyw nmumaddkam

1 Nidugekyu di'ibu 'yaxdjup ja Jesus éxtumu
Kristu, yu's du'un ja Dios u'unk'ajtudup. Ja ja'ay
di'ibu tsyejpy tu'ugs u'unkteety, nandu'un ttseky
yu u'unkteedys 'yu'unguty.

2 Ko ndsojkum ja Dios es nguydyu'unum
ja 'vana'amsn, ndsojkumus naty nands'snu
'yu'unguty.

3 Es ko ndsojkum ja Dios, nguydyu'unumu naty
yu 'vana'amun. Es kom xy'u'unk'ajtum ja Dios
es ndsojkum, kyaj muk nja'am es nguydyu'unusm
di'iba yu'a Xytyuk'ana'amuam,

4 mut ko nidugekyus wudsajtum di'ibu
xy'u'unk'ajtum ja Dios, nmumaddkem es
kyaj ndu'unem ja naxwifiude winma'af.
Nmumadakem mut ko nmubujkem ko ja Jesus
yu'a Kristu, Diosu 'yU'unk.

> Pénuty myubujktup ko Jesus yu's Diosu 'yU'unk,
myumadaktup es Kkyaj ttundut ja naxwiiiudu
winma'afi.

Jesus yajnigajxy ko Dios 'yu'unk'datyuty

6 Ko Jesus myiifi ya naxwiifi, oj ya'ijxwe'emy mut
ja nuu es ja ne'pyf, kyaj jye'eyuty ja nuw, ja'a mut
ja nuu es ja ne'pyi. Es ja Espiritu Santa ka'sm
dyajtuydyéks, es ni na'a kya''anda'aky.

7 Tuguwek  jyam'aty tsajpOtm di'ibu
yajtuydyujkubu tyaadu: ja Dios Teety, ja Diosu
'yU'unk esu Espiritu Santu. Es ti'igys ja tuy'ajtun
di'ibu yajktup.

8 Es tuguuk jyaa'dty naxwiii = di'ibu
yajtuydyujkudubu tyaadu: ja Espiritu Santy, ja nuu
es jane'pyi. Es ti'igyu ja tuy'ajtun di'ibu yajktup.

9 Nmubujkum ko tnikajxpdattu ja'ayuty. Per yu
Dioswu fiikajxpajtun kanak nipat 'yoyuty. Yu Dios tu
jyana'af ko Jesus yu'a yU'unk'ajtypy

10 Di'ibu myubejkypy ja Diosa 'yU'unk,
myudajtypy jyodoty wyinma'afioty di'ibu
nikajxpejtypy ko tyuy'ajtunuty. Per di'ibu Kyaj
tmubeky ja Dios, du'un t'ixy éxtum 'yvanda'aky ja

Dios, mut ko kyaj tmubeky ja Diosu fiikajxpajtun
ko jyajunan: “Jesus uj n'U'unk'ajtypy.”

11 Tyadwe nikajxpajtun yu's du'sn: ja Dios tu
xXymyo'oysm ja jiky'ajtun wins Xes winue tiempw,
esu tyads jiky'ajtun 'yity mut ja 'yU'unkkysjxm.

12Di'ibu 'yaxdjup ja Jesus éxtum ja Diosu 'yU'unk,
myudajtypys tyadu jiky'ajtun. Per di'ibu Kyaj
t'axajuJesus éxtum ja Diosu 'yU'unk, kyaj tmudatyu
tyadu jiky'ajtun.

Kajxwijun esu kajxpo'xun

13 Nnija'ayudupts miits di'ibu myubujktup ja
Diosu 'yU'unk, es xyfijawudut ko xymyudattu ja
jiky'ajtun winu Xus wina tiempu.

14 Kyaj ndsu'k nja'am ko n'amdo'om tii ja Dios,
mut ko nnija'am ko ti n'amdo'om di'ibs ijtp ti'igyu
di'iba yu'a tsyejpy, ya's Xymyudo'om.

15 Es mut yu'uys ko Xymyudo'om, nnija'am ko
Xymyo' oyumu naty di'iba n'amdo'om.

16 Pun 'yijxypy ko tu'ugs mysgu'uk ttufi ja
peky di'ibu kyaj myunejxyuty ma ja o'kan, wa'an
tkajxta'aky ma Dios kudiibu 'yoogut. Ja'a ko taa yu
peky di'ibu munujxp ma ja o'ken, es mudu tyadu
peky kyajts njuna'an es kyajxta'agut yu'ugyujxm.

17Tugekyu axuukpu yu's dun peky. Es taa yu peky
di'ibu kyaj myunejxy ma ja o'kun.

18 Nnija'am ko di'ibu myudajtypy ja Dios éxtumu
Tyeety, kyaj pyekytyuun'adu'utsy, mut ko Diosu
'yU'unk tkwentu'aty di'ibu Dios jya'a'ajtypy, es
kyaj ja mujku'ugdpk wi'ix tyufiuty.

19 Nnija'am udsajtum ko Dios xyja'a'ajtum esu
mujku'ugopk yu'u ja'a'ajtudup tugekyu di'ibatyu
naxwiiiude winma'af ja'a'ajtudup.

20 Es nnija'am nandu'un ko ja Diosu 'yUunk tu
myifl es tu Xymyo'oyam yua nwinma'afi'ajtum es
n'ixy'ajtum ja Dios. N'ijtum ti'igys mut ja Dios
es mut ja 'yU'unk Jesukristu. Tyuy'ajtunuty ko
yu'udyu Dios, es yu's du'un yajkypy ja jiky'ajtun
Winu Xuu winu tiempu.

21 Nitituty, éxkum ko xywyindsu'ugudut di'ibu
kyaj Dyios'aty.

